
bozori integratsiyasi va oliy ta’lim muassasasi(OTM)ning innovatsion 

salohiyatini rivojlantirish hisoblanib, bular birgalikda ta'lim sifatini oshirishga 

qaratilgan. OTM faoliyatining yakuniy natijasi, mobil kasbiy-komponentli, 

mintaqa, mamlakat va xorijdagi ijtimoiy-iqtisodiy sharoitlarda qanday harakat 

qilishni biladigan malakali mutaxassisni tayyorlashdir. 

Oliy ta’lim davlat ta'lim standarti(DTS)ni amalga oshirish, an’anaviy oliy 

ta'limdan komponentli ta’lim va tarbiyaning modeliga o'tishga qaratilgan, 

shuningdek kasbiy ta'lim sifatiy o‘zgarishlarni o’z ichiga oladi. Bu masalalar 

ta'lim tizimining barcha tarkibiy qismlari orqali ko'rib chiqiladi: standartlar va 

dasturlar; ta’lim sifatini nazorat qilish tizimlari; ilmiy va pedagogik kadrlarning 

malakasi, ta’lim xizmatlari sifati, ta'lim sharoitlari, talabalarning o‘z-o‘zini 

rivojlantirishi va ta’lim natijalaridir. OTMda kompetentsiyaga asoslangan 

yondashuv, talabani modellashtirish muammolarini dolzarblashtiradi. Bu 

muammolar: ta'limning izchilligi va uzluksizligi, ta'limning muayyan 

yo‘nalishlari bo‘yicha talabalarni o‘qitishining turli bosqichlarida, 

umummadaniy va kasbiy kompetentsiyalar darajalarini shakllantirish va 

baholashdir[1].  

Kompetensiyaga asoslangan yondashuvga o‘tish jarayoni mutaxassislar, 

professor-o‘qituvchilar, ish beruvchilar va talabalar uchun OTM darajasida hal 

qilinishi kerak bo'lgan ko'plab savollarni yuzaga keltiradi. Ular OTM 

bitiruvchisini modellashtirish va vakolatlarni shakllantirish uchun pasport va 

asosiy ta'lim yo‘nalishi bo'yicha dasturlarini ishlab chiqishda hal qilinishi kerak. 

Masalan bu savollar: 

- qanday kompetensiyalarni shakllantirish; 

- OTM bitiruvchisining kompetentsiya modelini yaratish, uning tuzilishi va 

tarkibi, pasport va kompetensiyani shakllantirish dasturi;  

- ta’lim texnologiyalari(usullari, metodlar) har-bir kompetentsiyani 

shakllantirishda foydalanish mumkinligi;  

- talabalarning ta’lim natijalarini qanday shakllantirish masalasi; 

- kompetentsiyani shakllantirish darajalarini aniqlashda, qanday baholash 

usullaridan foydalanish;  

- umumta’lim maktabi va OTM o‘rtasidagi uzviylikni ta’minlash;  

- kadrlar tayyorlash yo‘nalishi bo‘yicha kompetensiyalarni ; 

Zamonaviy oliy ta'limning asosiy maqsadi: malakali, mehnat bozorida 

raqobatbardosh, o‘z kasbini yaxshi biladigan, kasbiy o‘sishga tayyor, ijtimoiy 

moslashuvchan va professional harakatchan, yetarli darajadagi malakali 

mutaxassisni tayyorlashdir. Zamonaviy oliy ta'limga o‘tish, mavjud davlat 

standartlari va an'anaviy ta’limdan, kompetentsiyali ta’limga o’tishga asoslangan 

asosiy ta'lim dasturlari, OTMlar uchun bir qator muammolarni keltirib chiqaradi. 

Oliy ta'lim muammolarining dolzarbligi, e'tiborga olinishi kerak bo'lgan bir 

qator holatlar bilan bog‘liq[2]: 

- yuqori tuzilmalarni qayta qurishda umumjahon an’analari va chuqur 

tizimli o'zgarishlarni o‘z ichiga olgan shakllanishlar, ta'limga, mazmunga va 

baholashga ta'sir qiladi; 

- potentsial ish beruvchilarning raqobatbardosh professional mutaxassisga 

ehtiyojlari; 

- ta'limni mintaqaviylashtirish, ya'ni mintaqa hisobga olingan holda 

ta'limning mazmunan xususiyatlari, yo‘naltirilganligi va mintaqaning 

mutaxassislarga bo'lgan ehtiyojlari; 

- ta'limda uzviylik va ko'p darajalilik hisobga olingan holda, ta'limning 

uzluksizligi; 

Yuqoridagi muammolar to‘g‘ridan-to‘g‘ri OTM bitiruvchilarining 

vakolatlarini modellashtirish va ularning shakllanish yo'llarini belgilash bilian 

bog‘liqdir. Buning uchun professor-o'qituvchilar uchun kompetensiyaga 

asoslangan yondashuvning mohiyatini tushunish muhimdir. Boloniya ta’lim 

jarayonida kompetensiyaga asoslangan yondashuv quyidagilarni anglatadi[2,4]: 

- kompetentsiyalar akademik, kasbiy yo‘nalishlar va undan yuqori darajali 

ta'lim uchun yagona kelishilgan til sifatida talqin etiladi; 

- kompetensiyalar tili ta'lim natijalarini ifodalash uchun eng tushunarli va 

mos til hisoblanadi; 

- standartlar va o‘quv dasturlarini ta'lim natijalariga bog‘lanishi, kasbiy 

malakalarni butun Yevropa makonida taqqoslanadigan va shaffof qiladi[3]. 

Kompetensiyaga asoslangan yondashuvning dolzarbligi shu bilan bog‘liqki, 

bu yondashuv shaxsga yo’naltirilgan va erkin insonparvarlik yo‘naltirilgan 

tanlovni amalga oshirishga tayyor ta’lim sohasidagi ijtimoiy strategiya sifatida 

belgilanadi. Ta’lim mazmuni yangilanishini, o‘zgaruvchan ijtimoiy-iqtisodiy 

reallikka javoban, ta'limning maqsadlari - vektorlariga ustuvor yo‘nalish 

sifatida, o‘rganish va o‘z taqdirini o‘zi belgilash, o‘zini-o‘zi anglash, 

ijtimoiylashish va individuallikni rivojlantirishdir. 

A.A. Shexonin tomonidan taqdim etilgan model, kompetensiya-

yo‘naltirilgan ta'limga o‘tish davrida OTMda ta'lim tizimidagi dolzarblikning 

o‘zgarishi haqida bir qator tasavvur beradi. OTM bitiruvchisining 

kompetensiyalarini modellashtirishda, professor-o‘qituvchilar malakaga 

asoslangan mutaxassis tayyorlash modelining, komponentli mutaxassislar 

tayyorlash modelidan farqini tushunish muhimdir. Kompetentsiyaga asoslangan 

yondashuv ta'lim natijasiga e’tiborni qaratib, ta'lim natija sifatida, o‘zlashtirilgan 

ma'lumotlar yig‘indisi emas, balki insonning turli xil vaziyatlarda harakat qilish 

qobiliyatidir. DTS boyicha bilimga ega bo‘lish natijasi, bitiruvchining egallagan 

kompetentsiyalari bilan belgilanadi. Ya'ni, uning bilimlari, ko‘nikmalari va 

shaxsiy fazilatlarini mutaxassisning faoliyati masalalariga mos ravishda qo‘llash 

qobiliyati bilan belgilanadi. Ushbu DTS bo’yicha bilimlarni o‘zlashtirish 

natijasida, bitiruvchi kerakli kompetentsiyalar to‘plamiga ega bo‘lishi kereak[3].  

V.S.Senashenko, V.F. Tenishcheva, E.M.Xarlanova taʼkidlaganidek, 

mutaxassislar tayyorlashga qoʻyiladigan talablar tizimini bilimlar tilidan 

kompetensiyalar tiliga oʻtkazish tajribasi ko‘rsatdiki, ushbu bosqichda 

kompetentsiyaga asoslangan yondashuv, bilim-malakaviy yondashuv bilan bir 

darajada bo‘ladi. Amalda ushbu yondashuvlar asosidagi ta'lim modellari bir-

birini ihota qiladi. Chunki ma’lumot berishga asoslangan ta’lim modeli, 

kompetentsiyaga asoslangan yondashuv elementlarini o‘z ichiga oladi va 

aksincha[3]. 

 

Ana’naviy yondashuv Kompetensiyaga asoslangan 

yondashuv 

Malaka egallashga yo‘nalgan va 

kasbiy faolyat predmetiga bog‘liq. 

O‘zgaruvchan sharoitlarda kasbiy va 

ijtimoiy faoliyatning va hamma kasbiy 

turlarini bajarish birligida ifodalangan 

mutaxassis shaxsini shakllantirishga 

yo‘nalgan. 

Fundamentaliylik(akademik) 

mazmuni 

Pragmatik, amaliy yo‘nalish. 

Ish beruvchi bilan aloqa. 

Ta’limning intizom modeli Fanlararo (modul) model 

Ta’lim dasturi fan sohalari 

belgilanadigan kurslar katta 

to‘plamini tayyorlashdan iborat. 

Ta’lim mazmuni asosida shakllanadigan 

fanlararo bilim va ko‘nikmalar asosida 

shakllanadi. Professional faoliyatga 

tayyorlik. 

Ta'lim texnologiyalarining akademik 

xarakteri. 

 

Innovatsion texnologiyalar: proyektli 

ta’lim, modulli, interaktiv va rolli 

modellar. Kasbiy faoliyat kontekstida 

ta’lim olish. 

Tartibga solinadigan DTS. 

(ta’lim mazmuniga asosiy e’tibor) 

 

Ta’lim natijasiga qaratilgan texnologiya 

va mazmunni tanlashga imkon 

beradigan DTS qayishqoqligiga 

asoslangan. 

Baholashning ball tizimi Baholashning ball-reyting uzluksiz 

tizimi. 

Professor-o‘qituvchi-ta'lim Talabalar bilan yagona ta'lim maqsadiga 

jarayonining etakchisi.  birlashgan-professor-o‘qituvchi- 

konsultant. 

Talaba ta'lim jarayonining passiv 

ishtirokchisi. 

Talaba malakani faol o‘zlashtiradi. 

 

Malakaviy va komponentlik yondashuvlar xususiyatlarining qiyosiy tahlili 

quyidagi xulosalar chiqarishga imkon beradi: 

- ta’lim paradigmasini samarali ta’lim paradigmasi bilan almashtirish; 

- ta'lim va tarbiyaning fanlararo xususiyati; 

- zamonaviy sharoitlarda talabaning kasbiy va ijtimoiy faolligini oshirish 

uchun, ularning shaxsini rivojlantirish; 

- barcha ta’lim elementlarining o‘zgarishi: maqsadlar, mazmun, vositalar, 

usullar, ta'lim va tarbiya shaklllari, ta'lim va tarbiya natijalari. 

- talabalar bilimini o‘zlashtirishning reproduktiv ta'lim darajasidan 

kompetensiyalarning shakllanish darajasiga o‘tkazish; 

- professor-o‘qituvchi va talabaning pozitsiyasini o'zgartirish, ta'lim va 

tarbiyaning talabaga-yo'naltirilgan qayta yo‘naltirilganligi; 

- ta'lim jarayonini tashkil etishning modulli ta'lim texnologiyalariga o'tish; 

- E'tiborni ta'lim natijasiga yonaltirish. Bunda ta’lim natijasi sifatida 

o‘zlashtirilgan ma'lumotlarning yig‘indisi emas, balki insonning turli 

vaziyatlarda harakat qilish qobiliyati qaraladi; 

- asosiy e'tiborni professor-o'qituvchi va ta'lim mazmunidan, talaba va 

ta'limning kutilayotgan natijalariga ko‘chirish. Bu ta'lim jarayoni talabaga 

sezilarli yo‘nalganligida namoyon bo‘ladi; 

- talabalarning ta'lim natijalarini baholash tartibini o‘zgartirish; 

- ta'lim fazosini kengaytirish va uning ijtimoiy muhit bilan integratsiyasi. 

 Yuqoridagi fikrlarni umumlashtirib shuni ta'kidlash mumkinki, 

kompetentsiya 

yondashuvi, mazmunini qurish yuqoridan pastga, uni o‘zlashtirish 

usullarini pastdan yuqoriga yo‘nalishini nazarga tutadi. Birinchi navbatda 

bitiruvchining modeli aniq belgilanadi, so'ngra ushbu model uchun malakalar 

shakllanish va rivojlanish mazmuni tanlanadi. Demak, o‘quv jarayonini tashkil 

etishda, ijtimoiy-iqtisodiy sharoit va mehnat bozori ehtiyojlarini hisobga olgan 

holda, oliy ta’limning maqsadlarini ro‘yobga chiqarishga, ta’lim-tarbiya tizimini 

rivojlantirishga imkon beradigan ushbu yondashuvning istiqbolli qo‘llanilishini 

kelajakda ko‘rish mumkin. OTMda bitiruvchining kompetentsiya modelini 

ishlab chiqish - kompetensiyaga asoslangan yondashuvni amalga oshirishning 

asosi hisoblanadi. 

